
ᓴᒃᑯᑕᐅᑲᐅᑎᒋᔭᕆᐊᓕᒃ

ᓄᓇᕗᒻᒥ ᓯᕗᓪᓕᖅᐹᖅ ᓄᓇᓖᑦ ᑐᙵᕕᖏᑦ ᐃᖅᑲᓇᐃᔭᖃᑎᖃᖅᑐᑦ ᓄᓇᓕᓖᑦ ᑐᙵᕕᖏᑦ ᑲᓇᑕᒥ $300,000 ᐅᖓᑖᓂ
ᓄᓇᓕᓐᓂ ᐱᔨᑦᑎᕋᖅᑏᑦ ᑲᑐᔾᔨᖃᑎᒌᖏᖕᓄᑦ ᑐᓂᓯᒐᔭᕐᓗᑎᑦ ᑲᓇᑕᒥ ᒐᕙᒪᒃᑯᑦ ᓄᓇᓕᓐᓂ ᐱᔨᑦᑎᕋᖅᑏᑦ
ᐊᓐᓇᐅᒪᑎᑕᐅᓕᖁᓪᓗᒋᑦ ᑮᓇᐅᔭᖃᕐᕕᖓᒍᑦ

ᐋᒡᒌᓯ 31, 2023, ᓄᓇᓖᑦ ᑐᙵᕕᖏᑦ ᑲᓇᑕᒥ ᐊᓐᓇᐅᒪ ᓄᓇᓕᓐᓂ ᑐᙵᕕᖓ

ᐊᓐᓇᐅᒪ ᓄᓇᓖᑦ ᑐᙵᕕᖓᐱᓕᕆᐊᖃᖃᑦᑕᓕᕇᖅᑐᖅ ᐱᓇᓱᐊᐸᖓᓂᒃ, ᖃᑦᑏᓐᓇᑯᓗᐃᑦ ᑕᖅᑮᑦ ᐊᓂᒍᓚᐅᖅᑎᓪᓗᒋᑦ
ᐃᓄᓕᒫᓂᒃ ᐱᔨᑦᑎᕋᕆᐊᓯᓕᓚᐅᖅᑎᓪᓗᒋᑦ ᐃᖃᓗᐃᑦ, ᓄᓇᕗᒻᒥ.

ᐊᓐᓇᐅᒪ ᐱᓕᕆᐊᖓᓄᑖᖑᓛᖑᕗᖅ ᓄᓇᓕᒻᒥ ᑐᙵᕕᒃ ᐃᓚᐅᖃᑕᐅᓕᖅᑐᑦ ᑲᓇᑕᓕᒫᕐᒥ ᐱᓕᕆᐊᖃᐅᖅᑐᓂᒃ, ᐊᒻᒪᓗ
ᓯᕗᓪᓕᖅᐸᐅᓪᓗᓂ ᓄᓇᓕᓐᓂ ᑐᙵᕕᒃ ᐋᖅᑭᒃᑕᐅᓯᒪᔪᖅ ᓄᓇᕗᒻᒥ. ᐊᓐᓇᐅᒪ ᐱᓕᕆᐊᖓᓇᐃᓈᖅᓯᒪᕗᖅ ᑐᑭᓕᒃ
ᐊᓐᓇᐅᒪᒃᑲᐃᔩᑦ, ᐃᓄᒃᑎᑐᑦ ᐅᖃᐅᓯᖅ ᑐᑭᓕᒃ “ᐃᓄᖕᓂᒃ ᐃᑲᔪᖅᑐᑦ ᓯᕗᒧᐊᒃᓯᒪᓕᖁᓪᓗᒋᑦ”. ᐊᓯᖏᑎᑐᑦ ᓄᓇᓕᓐᓂ
ᑐᙵᕕᐅᔪᓂᑦ, ᐊᓐᓇᐅᒪ ᐅᐸᓗᖓᐃᖅᓯᒪᕗᖅ ᓴᙱᓂᖅᑖᖅᐸᓪᓕᐊᓕᕐᓗᓂ ᐃᑲᔪᓲᕐᓂᒃ ᐊᒻᒪᓗ ᐊᓯᔾᔩᓂᖃᓕᖅᑎᑦᑎᓗᓂ
ᑐᑭᖃᑦᑎᐊᖅᑐᓂᒃ ᓄᓇᓕᐅᔪᓄᑦ ᐱᔨᑦᑎᖅᐸᑦᑕᖏᖕᓂᒃ ᓄᓇᕗᒻᒥ, ᐊᒥᓲᓂᖅᓴᐅᓪᓗᑎᑦ ᐊᖏᕐᕋᓖᑦ ᑕᒫᓂ ᐃᓄᐃᑦ.

ᐊᓐᓇᐅᒪ ᐱᓕᕆᐊᖓ ᐅᐱᒍᓱᑦᑐᑦ ᐃᖅᑲᓇᐃᔭᖃᑎᖃᖅᓯᒪᒐᒥᒃ ᓄᓇᓕᓐᓂ ᑐᙵᕕᓖᑦ ᑲᓇᑕᒥ ᐃᓚᒋᔭᐅᓪᓗᓂ ᑲᓇᑕᒥ
ᒐᕙᒪᒃᑯᑦ ᓄᓇᓕᓐᓂ ᐱᔨᑦᑎᕋᖅᑏᑦ ᐊᓐᓇᐅᒪᓕᖁᓪᓗᒋᑦ ᑮᓇᐅᔭᖃᕐᕕᖓᓂᒃ. ᑖᓐᓇ ᑮᓇᐅᔭᖃᕐᕕᐅᔪᖅ ᐊᐅᓚᑕᐅᓲᖅ
ᐱᓕᕆᖃᑎᒌᒍᑕᐅᓪᓗᓂ ᑲᓇᑕᒥ ᐃᓅᓯᕐᒧᑦ ᐊᓐᓇᐅᒪᑎᑦᑎᔨᖏᑦ, ᓄᓇᓖᑦ ᑐᙵᕕᖏᑦ ᑲᓇᑕᒥ, ᐊᒻᒪᓗ ᐃᓕᒌᑦ ᓄᑕᖅᑲᓄᑦ
ᐃᑲᔪᖅᑎᖏᑦ ᐊᔪᖅᓴᙱᓐᓂᖅᓴᐅᓕᖁᓪᓗᒋᑦ ᑲᓇᑕᒥ ᑮᓇᐅᔭᖃᖅᑎᑦᑎᒍᓐᓇᖁᓪᓗᒋᑦ ᓄᓇᓕᓐᓂ ᐱᔨᑦᑎᕋᖅᑏᑦ
ᑲᑐᔾᔨᖃᑎᒌᖏᖕᓂ.

“ᓄᓇᓕᓐᓂ ᐱᔨᑦᑎᕋᖅᑏᑦ ᑲᑐᔾᔨᖃᑎᒌᖏᑦ ᑐᑦᑕᕐᕕᓪᓗᐊᑕᐅᒻᒪᑕ ᓄᓇᓕᐅᔪᓄᑦ ᓄᓇᕗᒻᒥ, ᑭᒃᑯᓐᓅᖓᔪᕐᔫᔮᓕᖁᓪᓗᒋᑦ
ᐃᓚᐅᒋᔭᐅᓗᑎᑦ ᑲᓇᑕᓕᒫᕐᒥ. ᓄᓇᓕᓐᓂ ᐱᔨᑦᑎᕋᖅᑏᑦ ᐊᓐᓇᐅᒪᓕᖁᓪᓗᒋᑦ ᑮᓇᐅᔭᖃᕐᕕᖓ ᑲᑐᔾᔨᖃᑎᒌᓂᒃ
ᐊᔾᔨᒌᙱᑦᑐᓂᒃ ᓄᓇᓕᓐᓂ ᐱᔨᑦᑎᕋᓲᑦ ᓱᖏᐅᑎᑎᑦᑎᒍᑕᐅᓕᕐᓂᐊᖅᑐᑦ ᐊᒻᒪᓗ ᐅᓪᓗᓕᒨᖓᓂᖅᓴᐅᓕᕐᓗᑎᑦ ᐱᓕᕆᐊᖏᑦ
ᐊᒻᒪᓗ ᐱᔨᑦᑎᕋᕈᑎᖏᑦ ᐊᒻᒪᓗ ᓯᕗᓂᒃᓴᒧᑦ ᐱᐅᓯᑎᑦᑎᓛᕐᓂᐊᕐᓗᑎᑦ ᑲᑐᔾᔨᖃᑎᒌᖏᑦ, ᐃᖅᑲᓇᐃᔭᖅᑎᖏᑦ ᐊᒻᒪᓗ
ᐊᑭᓕᖅᓱᖅᑕᐅᙱᑦᑐᑎᑦ ᐱᔨᑦᑎᕋᖅᑎᖏᑦ. ᑕᒪᑉᑕ, ᐋᖅᑮᒋᐊᒃᑲᓐᓂᓕᕈᓐᓇᖅᑐᒍᑦ ᐃᓛᒃᑰᖓᖃᑦᑕᕆᐊᖃᓚᐅᕐᓂᑦᑎᓐᓂᑦ
ᓄᕙᒡᔪᐊᕐᓇᖅ−19 ᐱᔾᔪᑎᒋᓪᓗᒍ ᐊᒻᒪᓗ ᐱᐅᓂᖅᓴᒥᒃ ᓇᓕᒧᒌᓐᓂᖅᓴᒥᓪᓗ ᓯᕗᓂᒃᓴᓕᐅᖁᓪᓗᑕ ᓄᓇᕗᒻᒥᐅᑕᐅᔪᓄᑦ.”

– ᔨᐊᓇ ᓴᑦᔅ, ᒥᓂᔅᑕ ᐃᓚᒌᓄᑦ, ᓄᑕᖅᑲᓄᑦ ᐊᒻᒪᓗ ᐃᓅᓯᓕᕆᓂᕐᒧᑦ

ᐅᓪᓗᕆᐊᖅ ᕼᐊᓐᓴᓐ, ᐊᖓᔪᖅᑳᖅ ᐊᓐᓇᐅᒪ ᓄᓇᓕᓐᓂ ᑐᙵᕕᖓ, ᐅᖃᖅᑐᓂ, “ᓄᓇᓕᓐᓂ ᐱᔨᑦᑎᕋᖅᑏᑦ
ᐊᓐᓇᐅᒪᓕᖁᓪᓗᒋᑦ ᑮᓇᐅᔭᖃᕐᕕᖓ ᐱᔭᐅᒍᒪᔪᓂᒃ ᐃᑲᔪᖅᑐᐃᔾᔪᑕᐅᓂᐊᓕᖅᑐᖅ ᓄᓇᕗᒻᒥ ᐊᐃᑦᑑᓯᐊᕈᓐᓇᖅᑐᓄᑦ
ᐃᑲᔪᖅᑕᐅᓗᑎᑦ, ᖃᑭᒍᑎᒃᓴᓕᐅᙱᑦᑐᓄᑦ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᖕᓄᑦ ᓱᖏᐅᑎᖁᓪᓗᒋᑦ ᐊᒻᒪᓗ
ᐅᓪᓗᒥᒨᖓᓂᖅᓴᐅᖁᓪᓗᒋᑦ ᐃᖅᑲᓇᐃᔮᖏᑦ ᐱᓕᕆᐊᖃᖃᑦᑕᖁᓪᓗᒋᑦ ᐱᒻᒪᕆᐅᔪᓂᒃ ᐊᒻᒪᓗ ᐊᔾᔨᒌᙱᑦᑐᓂᒃ ᓄᓇᓕᓐᓂ
ᐱᔨᑦᑎᕋᕈᑎᓂᑦ ᐊᕐᕌᒎᓂᐊᖅᑐᒥᒃ. ᓈᒻᒪᑦᑑᓪᓗᓂ ᑖᒃᑯᐊ ᐊᓐᓇᐅᒪᓂᕐᒧᑦ ᐱᓕᕆᐊᖅ ᐊᑐᖅᑕᐅᒋᐊᓯᓗᓂ

ᐃᑲᔪᖅᑐᕈᓐᓇᖁᓪᓗᒋᑦ ᐊᐃᑦᑑᓯᐊᖅᑎᑦᑎᒍᑎᒥᒃ, ᐊᒻᒪᓗ ᖁᕕᐊᓱᑦᑐᒍᑦ ᐃᖅᑲᓇᐃᔭᖃᑎᖃᕈᓐᓇᕋᑦᑕ ᓄᓇᓖᑦ ᑐᙵᕕᖏᑦ
ᑲᓇᑕᒥᒃᑯᓐᓄᑦ ᐱᓇᓱᐊᒃᑲᓐᓂᖁᓪᓗᑕ ᑮᓇᐅᔭᒃᑲᓐᓂᕐᓂᒃ ᐱᕙᓪᓕᐊᑎᑕᐅᓕᒻᒪᕆᖁᓪᓗᒍ ᓄᓇᕗᒻᒥ
ᖃᑭᒍᑎᒃᓴᓕᐅᙱᑦᑑᔪᑦ.”

ᑕᐃᒪᐃᓐᓂᖏᖕᓄᑦ, ᐅᑯᐊ ᐱᓕᕆᐊᑦ ᐃᑲᔪᖅᑐᖅᑕᐅᓕᖅᑐᑦ ᓄᓇᕗᒻᒥ:



● $100,000 ᑐᓂᔭᐅᓚᐅᖅᑐᑦ ᑮᓇᐅᔭᖃᖅᑎᑕᐅᖁᓪᓗᒋᑦ ᐱᑦᖁᕼᕐᓂᒃᑯᑦ ᐃᓕᓴᐅᑎᓂᓴᓂᓄ/ᕿᑎᕐᒥᐅᑦ
ᐱᖅᑯᓯᓕᕆᕕᖏᑕ ᑲᑐᔾᔨᖃᑎᒌᑦ ᐊᓯᔾᔨᖁᓪᓗᒋᑦ ᖃᓄᖅᑑᖅᓯᒪᓂᒃᑯᑦ ᐸᕐᓇᐅᓯᐅᕈᓐᓇᕐᓂᖏᑦ ᐊᒻᒪᓗ
ᓴᙵᑦᑎᑕᐅᖁᓪᓗᒋᑦ ᒪᑭᒪᔪᓐᓇᕐᓂᖏᑦ ᐃᓄᖕᓄᑦ ᓯᕗᒃᑲᖅᑕᖅᑕᐅᔪᒥᒃ ᐊᐅᓚᑦᑎᓂᖃᓕᖁᓪᓗᒋᑦ.;

● $100,000 ᑐᓂᔭᐅᓚᐅᖅᑐᑦ ᑮᓇᐅᔭᖃᖅᑎᑕᐅᖁᓪᓗᒋᑦ ᐅᑭᐅᖅᑕᖅᑐᓂ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑐᙵᕕᖓ
ᐋᖅᑭᒃᓱᒃᑲᓐᓂᖅᑕᐅᖁᓪᓗᒍ ᐃᖅᑲᓇᐃᔭᖅᑎᖃᕐᓂᖏᑦᑕ ᐋᖅᑭᓱᖅᓯᒪᓂᖏᑦ ᐊᒻᒪᓗ ᐃᖏᕐᕋᓂᖏᑦ;

● $70,200 ᑮᓇᐅᔭᑦ ᑐᓂᔭᐅᓚᐅᖅᑐᑦ ᑮᓇᐅᔭᖃᖅᑎᑕᐅᖁᓪᓗᒋᑦ ᐃᖃᓗᓐᓂ ᐆᒪᔪᕐᓂᒃ ᑎᒍᐊᖑᔪᓂᒃ ᓴᐳᔾᔨᕕᒃ
ᐋᖅᑭᒃᓱᐃᖁᓪᓗᒋᑦ ᐊᐅᓚᑕᐅᓂᒃᓴᖓᓄᑦ ᐸᕐᓇᐅᑎᒥᒃ ᐊᒻᒪᓗ ᖃᓄᖅᑑᕈᑎᒥᒃ ᐆᒪᔪᐃᑦ ᐊᑦᑕᓇᖅᑐᒦᖁᓇᒋᑦ
ᐊᓐᓇᐅᒪᑎᑕᐅᓕᕐᓗᑎᑦ ᖃᓄᐃᑦᑕᐃᓕᒪᑎᑦᑎᕕᒧᓪᓗ;

● $59,800 ᑮᓇᐅᔭᑦ ᑐᓂᔭᐅᓚᐅᖅᓯᒪᔪᑦ ᑮᓇᐅᔭᖃᕐᕕᒻᒥ ᑖᒃᑯᓄᖓᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᖕᓄᑦ
ᐊᑐᓕᖅᑎᑕᐅᖁᓪᓗᒍ ᐃᓱᒪᓕᐅᕈᓐᓇᐅᑎ ᐃᑲᔫᑎ ᐊᒥᓱᕈᕆᐊᖅᓯᒪᑎᓪᓗᒋᑦ ᒪᑭᒪᓕᒃᑲᓐᓂᖁᓪᓗᒋᑦ ᐊᒻᒪᓗ
ᓯᕗᓂᒃᓴᒥ ᐱᓕᕆᐊᓂᒃ ᑲᒪᖁᓪᓗᒋᑦ.

ᐊᓐᓇᐅᒪ ᐃᓚᐅᖃᑕᐅᔨᖅᑎᓪᓗᒍ ᐱᓕᕆᖃᑎᒌᓲᓄᑦ, ᓄᓇᓖᑦ ᑐᙵᕕᖏᑦ ᑲᓇᑕᒥ ᐊᕕᑦᑐᖅᓯᒪᔪᓃᙶᖅᑐᓂᑦ
ᑭᒡᒐᖅᑐᐃᔨᖃᐅᓕᖅᑐᑦ ᑲᓇᑕᑉ ᐊᕕᑦᑐᖅᓯᒪᓂᖏᖕᓃᙶᖅᑐᑦ ᐊᒻᒪᓗ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᓂᖏᖕᓃᙶᖅᑐᓂᑦ.

“’ᐅᕙᒎᒐᔭᙱᓚᒍᑦ ᐅᕙᑦᑎᓐᓂ ᐅᖃᐅᓯᖃᕈᓐᓇᕐᓗᑕ ᐅᕙᒎᓐᓂᙱᑉᐸᑦ’ ᐋᖅᑭᒃᓯᒪᓂᖓ ᐱᒻᒪᕆᐅᓂᖅᓴᐅᒻᒪᕆᓕᖅᐳᖅ
ᐊᐅᑦᑐᐃᔪᐊᓘᖃᑦᑕᓚᐅᖅᑎᓪᓗᒋᑦ,” ᐋᓐᑐᕆᐊ ᑎᒃᔅ ᐅᖃᖅᑐᓂ, ᖃᖓᔪᖅᑳᖅ ᓄᓇᓖᑦ ᑐᙵᕕᖏᑦ ᑲᓇᑕᒥᒃᑯᓐᓂ.
“ᐊᐃᑦᑐᐃᔪᐊᓘᖃᑦᑕᖅᑎᓪᓗᒋᑦ ᐊᑦᑐᐃᓂᖃᓪᓚᕆᒃᓯᒪᒻᒪᑦ ᓄᓇᓕᐅᔪᓂᑦ ᑲᓇᑕᑉ ᓯᔾᔭᓕᒫᖏᓐᓂ ᑭᒃᑯᓕᒫᑦᑎᐊᓂᒃ
ᐊᔾᔨᒌᙱᑦᑐᒃᑯᑦ, ᐊᒻᒪᓗ ᖃᐅᔨᒪᔪᒍᑦ ᓄᓇᖃᖅᑳᖅᓯᒪᔪᑦ ᓄᓇᓖᑦ ᐱᓗᐊᖅᑐᒥᒃ ᐊᑦᑐᖅᑕᐅᓂᖃᓚᐅᕐᒪᑕ. ᓈᒻᒪᓐᓂᖅᓴᐅᒐᑦᑕ
ᐊᐃᑦᑐᐃᔨᐅᓪᓗᑕ ᐃᑲᔪᕐᓗᑕ ᑲᑐᔾᔨᖃᑎᒌ ᒫᓐᓇ ᑐᙵᕕᖃᓕᕋᑦᑕ ᐃᓄᐃᑦ ᓂᐱᖏᖕᓂᒃ ᑐᓵᑎᑦᑎᔨᐅᔪᓐᓇᖅᑐᑕ.
ᖁᕕᐊᓱᒃᑐᖓ ᑐᙵᓱᐊᑎᒍᓐᓇᕋᒃᑯ ᐊᓐᓇᐅᒪ ᓄᓇᓖᑦ ᑐᙵᕕᖏᑦ ᐱᓕᕆᖃᑎᒌᑦᑐᓄᑦ ᐱᓕᕆᖃᑎᒋᔭᐅᓂᐊᓕᕐᒪᑦ ᐊᒻᒪᓗ
ᖁᕕᐊᓱᒃᑐᖓ ᑲᑐᔾᔨᖃᑎᒌᖑᔪᑦ ᓄᓇᕗᒻᒥ ᐃᓚᐅᖃᑕᐅᓕᕐᒪᑕ ᓄᓇᓕᓐᓂ ᐱᔨᑦᑎᕋᖅᑏᑦ ᐊᓐᓇᐅᒪᓕᖁᓪᓗᒋᑦ
ᑮᓇᐅᔭᖃᕐᕕᖓᓄᑦ.

ᓄᓇᓕᓐᓂ ᐱᔨᑦᑎᕋᖅᑏᑦ ᐊᓐᓇᐅᒪᓕᖁᓪᓗᒋᑦ ᑮᓇᐅᔭᖃᕐᕕᖓ ᐊᑕᐅᓯᑑᕗᖅ ᐆᑦᑑᑎ ᖃᓄᖅ ᐱᓕᕆᐊᖅ ᐊᐅᓚᑕᐅᓂᖓ
ᓄᓇᕗᒻᒥ, ᐃᓄᖕᓄᑦ ᐱᓕᕆᐊᕆᔭᐅᓪᓗᓂ ᑕᒫᓃᑦᑐᓄᑦ ᓄᓇᕗᒻᒥ ᐃᖅᑲᓇᐃᔭᓲᖑᔪᓄᓪᓗ ᑕᒫᓂ, ᐱᒻᒪᕆᐅᒻᒪᑦ ᑕᒪᐃᑕ
ᐱᕙᓪᓕᐊᓂᖃᓕᖅᑎᑦᑎᒃᑲᓐᓂᕐᓗᑕ ᐊᐃᑦᑑᑖᓘᕙᓚᐅᖅᓯᒪᑎᓪᓗᒍ ᖃᓂᒪᓐᓇᖅ. ᐱᓇᓱᐊᒐᖏᑦ ᐊᓐᓇᐅᒪ ᓄᓇᓕᓐᓂ
ᑐᙵᕕᒃ ᖁᓚᕐᓇᙱᓚᖅ ᓴᙱᑎᑦᑎᓂᖃᕐᓂᐊᖅᑐᑦ ᓄᓇᓕᐅᔪᖅ ᓇᖅᑮᖁᓪᓗᒍ ᐊᒻᒪᓗ ᓇᒻᒥᓂᖅᓱᕐᓂᖅᓴᐅᓕᕐᓗᓂ, ᐊᒻᒪᓗ
ᐃᑲᔪᖅᑐᖅᑕᐅᓗᓂ ᐊᐃᑦᑐᐃᔪᐊᓘᖃᑦᑕᓚᐅᖅᑎᓪᓗᒋᑦ ᖃᓂᒪᓐᓇᒥ ᐊᓐᓇᐅᒪᓕᒃᑲᓐᓂᖅᑎᓪᓗᒋᑦ ᑲᑐᔾᔨᖃᑎᒌᑦ.

ᓇᐃᑦᑑᓪᓗᒋᑦ ᑐᑭᓯᒋᐊᕈᑏᑦ ᐅᖃᖅᓯᒪᓂᖏᑦ:

● ᓄᓇᓕᓐᓂ ᐱᔨᑦᑎᕋᖅᑏᑦ ᐊᓐᓇᐅᒪᓕᖁᓪᓗᒋᑦ ᑮᓇᐅᔭᖃᕐᕕᖓ ᐊᑕᓯᐊᖅ ᑮᓇᐅᔭᓂᑦ
ᐱᕈᖅᐸᓪᓕᐊᑎᑦᑎᓂᖃᕋᓱᐊᖅᑐᖅ ᐊᑭᓕᐅᑕᐅᓯᒪᓪᓗᑎᑦ $400 ᒥᓕᐊᓐ ᑲᓇᑕᒥ ᒐᕙᒪᒃᑯᓐᓄᑦ ᐃᑲᔪᖅᑕᐅᖁᓪᓗᒋᑦ
ᓄᓇᓕᓐᓂ ᐱᔨᑦᑎᕋᖅᑏᑦ ᑲᑐᔾᔨᖃᑎᒌᖏᑦ, ᐃᑲᔫᓯᐊᖅᑖᕉᓐᓇᓲᑦ, ᖃᑭᒍᑎᒃᓴᓕᐅᙱᑦᑐᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ
ᑲᓇᑕᒥ ᑎᒥᐅᔪᑦ ᑲᓇᑕᒦᑦᑐᑦ ᐃᑲᔪᖅᑕᐅᒐᔭᕐᒪᑕ.

● ᒫᓐᓇᓕ ᑕᐃᒪ ᐱᕐᔪᐊᕌᓗᖕᒥᒃ ᐱᓕᕆᐊᖃᖃᑦᑕᓕᕐᒥᒪᑕ ᓄᓇᓕᓐᓂ ᐱᔨᑦᑎᕋᖅᑏᑦ ᑲᑐᔾᔨᖃᑎᒌᖏᑦ ᑲᒪᓪᓗᑎᑦ
ᐱᔭᕆᐊᑐᔪᓂᑦ ᐃᓅᖃᑎᒌᑦ ᐊᑲᐅᙱᓕᐅᕈᑎᓂᑦ ᓵᙵᓕᖅᑎᓪᓗᒋᑦ ᐊᒥᓱᓂᑦ ᓄᓇᓕᐅᔪᓂ ᑲᓇᑕᒥ.

● ᐱᒋᐊᓕᖅᑎᓪᓗᒍ ᓄᕙᒡᔪᐊᕐᓇᖅ-19 ᐊᐃᑦᑑᑖᓘᖃᑦᑕᓕᕐᒪᑦ, ᓄᓇᓕᓐᓂ ᐱᔨᑦᑎᕋᖅᑏᑦ ᑲᑐᔾᔨᖃᑎᒌᖏᑦ ᑲᓇᑕᓕᒫᕐᒥ
ᑕᑯᒃᓴᐅᑎᑦᑎᓯᒪᕗᑦ ᐱᓕᕆᐊᖃᐃᓐᓇᐅᔭᕈᓐᓇᕐᓂᖏᖕᓂᒃ ᐊᒻᒪᓗ ᖃᓄᖅᑑᕈᓐᓇᕐᓂᖏᖕᓂᒃ ᑲᑐᔾᔨᖃᑎᒌᑦ



ᖃᓄᐃᓕᐅᕈᑎᖃᕆᐊᖅᑎᓪᓗᒋᑦ ᐊᔾᔨᒌᙱᑦᑐᓂᑦ ᐊᒻᒪᓗ ᐊᒃᓱᕈᕈᕐᓇᖅᑐᒃᑯᑦ ᐱᔭᕆᐊᖃᓕᖅᐸᓪᓕᐊᓂᖏᑦ
ᓄᓇᓕᖏᑦᑕ.

● ᓄᓇᓕᓐᓂ ᐱᔨᑦᑎᕋᖅᑏᑦ ᐊᓐᓇᐅᒪᓂᖏᖕᓄᑦ ᑮᓇᐅᔭᒃᑯᕕᒃ ᖃᓄᐃᓕᐅᕆᐊᓲᔪᑦ ᑭᓱᓂᑦ ᓄᓇᓕᓐᓂ ᐱᔨᑦᑎᕋᖅᑏᑦ
ᐱᔭᕆᐊᖃᕐᓂᖏᑦ ᒪᓕᑦᑐᒋᑦ ᒫᓐᓇᐅᔪᖅ ᐊᒻᒪᓗ ᐃᑲᔪᖅᑐᖅᑕᐅᓪᓗᑎᑦ ᓱᖏᐅᑎᓂᐊᕐᒪᑕ ᐊᑯᓂᐅᔪᒧᑦ
ᐊᑦᑐᐃᓂᖃᕐᓂᖏᖕᓄᑦ ᐊᐃᑦᑐᐃᓂᐊᓘᕙᓚᐅᖅᓯᒪᔪᖅ ᓄᕙᒡᔪᐊᕐᓇᖅ.

● ᓄᓇᓕᓐᓂ ᐱᔨᑦᑎᕋᖅᑏᑦ ᑲᑐᔾᔨᖃᑎᒌᑦ ᑲᓇᑕᒥ ᐃᖅᑲᓇᐃᔮᖃᖅᑎᓪᓗᒋᑦ ᐃᑲᔪᖅᑐᐃᔪᑦ ᐊᓐᓇᐅᒪᖁᓪᓗᒋᑦ
ᓄᓇᓕᖕᓂᑦ, ᑖᒃᑯᐊ ᓄᓇᓕᓐᓂ ᐱᔨᑦᑎᕋᖅᑏᑦ ᐊᓐᓇᐅᒪᓂᖏᖕᓄᑦ ᑮᓇᐅᔭᒃᑯᕕᒃ ᐃᑲᔪᕐᓂᐊᖅᑐᑦ ᓱᖏᐅᑎᖁᓪᓗᒋᑦ
ᐅᓪᓗᒥᓕᓴᕐᒦᓕᕐᓗᑎᓪᓗ ᐊᐅᓚᓂᖏᖕᓂᑦ ᐱᕈᖅᐸᓪᓕᐊᖁᓪᓗᒋᑦ ᐊᑦᑐᐃᓂᖃᕐᓂᖏᑦ.

● ᑲᓇᑕᒥ ᒐᕙᒪᒃᑯᑦ ᐊᐅᓚᑦᑎᔪᑦ ᓄᓇᓕᓐᓂ ᐱᔨᑦᑎᕋᖅᑏᑦ ᐊᓐᓇᐅᒪᓂᖏᖕᓄᑦ ᑮᓇᐅᔭᒃᑯᕕᒻᒥ ᐱᖓᓱᑎᒍᑦ ᑲᓇᑕᒥ
ᑮᓇᐅᔭᖃᖅᑎᑦᑎᔨᖏᑎᒍᑦ (ᑲᓇᑕᒥ ᐃᓅᓯᕐᒥᒃ ᐊᓐᓇᐅᒪᑎᑦᑎᔩᑦ, ᓄᓇᓖᑦ ᑐᙵᕕᖏᑦ ᑲᓇᑕᒥ, ᐃᓕᒌᑦ ᑐᙵᕕᖓ
ᑲᓇᑕᒥ). ᑮᓇᐅᔭᖃᖅᑎᑦᑎᔪᑦ ᑐᓂᐅᖅᑲᐃᔪᑦ ᑮᓇᐅᔭᓂᑦ ᐱᔪᓐᓇᖅᑐᓄᑦ ᓄᓇᓕᓐᓂ ᐱᔨᑦᑎᕋᖅᑎᐅᔪᓄᑦ
ᑲᑐᔾᔨᖃᑎᒌᑦ, ᐱᖃᓯᐅᑎᓪᓗᒋᑦ ᑐᓂᓯᔭᐅᔪᓐᓇᓲᑦ ᑮᓇᐅᔭᓂᑦ, ᖃᑭᒍᑎᒃᓴᓕᐅᙱᑦᑐᑦ, ᐊᒻᒪᓗ ᓄᓇᖃᖅᑳᖅᓯᒪᔪᑦ
ᑎᒥᖁᑎᒋᔭᐅᔪᒥ ᐊᐅᓚᑦᑎᔪᑦ, ᐱᔨᑦᑎᕋᖅᐸᑦᑐᓂᑦ ᓄᓇᓕᓐᓂ ᑲᓇᑕᓕᒫᕐᒥ.

● ᑲᓇᑕᒥ ᒐᕙᒪᖏᑦ ᐃᑲᔪᖅᑐᐃᓲᑦ ᑭᒃᑯᓕᒫᓂᒃ ᐃᓚᐅᖃᑕᐅᑎᑦᑎᓗᓂ ᐋᖅᑭᒃᓯᒪᓂᖏᖕᓂᒃ
ᑮᓇᐅᔭᓕᐅᕋᓱᐊᕐᓂᕐᒨᖓᔪᓂᒃ, ᐱᕕᖃᖅᑎᑦᑎᔪᓂᑦ ᑭᒃᑯᓕᒫᓂᑦ ᑲᓇᑕᒥ, ᐊᑯᓂᐅᒧᒧᑦ ᐊᓐᓇᐅᒪᓕᖁᓪᓗᒋᑦ
ᓄᕙᒡᔪᐊᕐᓇᖅ-19 ᐊᐃᑦᑑᑖᓘᖏᓐᓇᖃᑦᑕᑎᓪᓗᒍ ᓱᓕ.

ᑐᕌᖓᔪᑦ ᑲᓱᖅᑕᕈᑏᑦ ᐃᑭᐊᖅᑭᕕᖕᓄᑦ
ᓄᓇᓕᓐᓂ ᐱᔨᑦᑎᕋᖅᑏᑦ ᐊᓐᓇᐅᒪᓂᖏᖕᓄᑦ ᑮᓇᐅᔭᖃᕐᕕᖓ ᐃᑭᐊᖅᑭᕕᒃ
ᓄᓇᓕᓐᓂ ᐱᔨᑦᑎᕋᖅᑏᑦ ᐊᓐᓇᐅᒪᓂᖏᖕᓄᑦ ᑮᓇᐅᔭᖃᕐᕕᖓᑕ ᒥᒃᓵᓄᑦ (ESDC)
ᐊᓐᓇᐅᒪ ᓄᓇᓕᓐᓂ ᑐᙵᕕᖓᑕ ᐃᑭᐊᖅᑭᕕᑯᖓ

ᐱᕙᓪᓕᐊᔪᓕᕆᔩᑦ ᖃᐅᔨᒋᐊᕈᒪᔪᑦ, ᖃᐅᔨᒃᑲᕐᓗᒍ:

ᑖᓐᓂᐊᓪ ᒋᕕ, ᑐᑭᒧᐊᑦᑎᑦᑎᔨ
ᐊᓐᓇᐅᒪ ᓄᓇᓖᑦ ᑐᙵᕕᖏᑦ
info@annauma.ca

https://communityservicesrecoveryfund.ca/
https://www.canada.ca/en/employment-social-development/programs/social-development-partnerships/community-services-fund.html
mailto:info@annauma.ca

